
F A C T S H E E T  

Panagkampania iti Lugar a 

Pagbotosan  (Electioneering at the 

Polling Place) 

Tapno mapagtalinaed ti natalged ken naurnos a 
pannakaangay dagiti eleksion, ti pangulo nga opisial iti 
eleksion (chief election officer) ket mabalin a 
tenglenna dagiti aktibidad iti uneg dagiti lugar a 
pagbotosan ken iti lugar a di mabalin a 
pagkampaniaan. 

Dagiti Saan a Mabalin a Pagkampaniaan 

Dagiti opisial ti presinto ket masapul a mangipaskilda 
iti mapa a mangipakita iti kalawa a 200 a pie manipud 
iti perimetro ti lugar a pagbotosan ken kaaripingna iti 
nalawag a makita a lugar, sakbay a maluktan ti 
panagbotos. 

Ti lugar a pagbotosan ken kaaripingna ket mairaman 
dagitoy: 

 Ti pasdek nga ayan ti lugar a pagbotosan 

 Ania man a pagiparkingan kadagiti lugan a 
kaariping ti pasdek ken gagangay a maus-usar a 
pagiparkingan dagiti mangus-usar iti dayta a 
pasdek 

 Dagiti pagnaan iti nagbaetan ti pasdek ken ti ania 
man a pagiparkingan kadagiti lugan 

 Ania man a dalan iti nagbaetan ti ania man a para 
publiko a kalsada ken ti lugar a pagbotosan 

Asino man a tao nga agtalinaed wenno 
agwarangwarang iti uneg dayta a kalawa a 200 a pie 
manipud iti perimetro ti lugar a pagbotosan ken dagiti 
kaaripingna para iti rason a panagkampania ket 
agbasol iti misdemeanor. 

Dagiti mapa a mangipakita iti lugar a pagkampaniaan 
(electioneering maps) ket mabalin a maala babaen ti 
Opisina Dagiti Eleksion (Office of the Elections) iti 
www.elections.hawaii.gov.  

Panagkampania  

Dagiti aktibidad a pagkampania para iti panggep nga 
agkalap iti botos para wenno kontra iti asino man a 
tao, partido politikal, wenno iti pagtaktakderan 
maipanggep iti saludsod a pagbobotosan ket maiparit 
iti uneg ti lugar a pakaiparitan ti panagkampania 
maysa nga oras sakbay a marugian ti panagbotos 
agingga iti panagrikep ti panagbotos. Asino man a tao 
a matakuatan a mangiwaywayat kadagiti aktibidad a 
pagkampania ket agbasol iti misdemeanor. 

Dagiti aktibidad a pagkampania ket mairaman dagitoy: 

 Panagiwaras, panagisirkular, panagimet, 
panagipaskil wenno panagyestaka kadagiti kard a 
pagkampania, pampleto, poster, ken dadduma 
pay a babasaen 

 Panagusar iti public address system ken dadduma 
pay a para publiko a pakikomunikar 

 Panagusar kadagiti motor caravan ken parada 

 Panagusar kadagiti grupo a manglinglingay wenno 
panagiwaras kadagiti libre a bambanag ken 
serbisio. 

Dagiti aramid a panaglabsing maipanggep iti eleksion 
ket nasken a maireport iti Opisina Dagiti Eleksion. 

Para iti kompleto nga impormasion, basaen ti 
Dagiti Narebisar a Paglintegan ti Hawaii (HRS) 
§§11-132 ken 19-6. 

Daytoy a PAGBASAAN (FACTSHEET) ket nairanta laeng a mangipaay iti impormasion a saan ket nga 
usaren a kas autoridad maipanggep iti paglintegan iti eleksion iti Hawaii. Dagiti rekititos ken/wenno 
deadlines ket mabalin a mabaliwan. Konsultaren ti Dagiti Narebisar a Paglintegan ti Hawaii (Hawaii 
Revised Statutes) ken dadduma pay a paggapuan ti impormasion para iti nayon a detaliado a kasapulan. 

 

Opisina Dagiti Eleksion 

802 Lehua Avenue 

Pearl City, Hawaii 96782 

Telepono: (808) 453-VOTE (8683) 

Libre nga Itatawag iti Kaarruba nga Isla (Neighbor Island Toll 
Free): 1-800-442-VOTE (8683) 

TTY: (808) 453-6150 


